
 
 

 

                         ᒫᑦᓯ 31,2022 

ᑐᓴᕋᑦᓴᖅ 

ᑐᓴᕋᑦᓴᐅᑦᓴᐅᑎᒋᔪᖅ 

 

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᒻᒥ ᒪᓕᒐᓕᕆᔩᑦ ᐊᐅᓚᑦᓯᔪᑦ ᒪᓕᒐᓕᕆᔭᐅᑦᓱᑎᒃ ᐊᒻᒪᓗ 

ᕿᒪᑯᓕᕆᑎᑕᐅᑦᓱᑎᒃ ᐃᓚᒋᔭᐅᔪᓄᑦ ᐋᓐᓂᖅᑎᖅᑕᐅᖃᑦᑕᖅᓯᒪᔪᓄᑦ ᐃᓕᓐᓂᐊᕆᐊᖅᑎᑕᐅᕙᑦᑎᓪᓗᒋᑦ ᒐᕙᒪᑐᖃᒃᑯᓐᓄᑦ ᓄᓇᕗᒻᒥ 

 

ᒫᑦᓯ 31, 2022 – ᒫᑦᓯ 2019−ᖑᑎᓪᓗᒍ, ᒐᕙᒪᒃᑯᖏᑦ ᑲᓇᑕᐅᑉ ᑐᓴᖅᑎᑦᓯᓚᐅᖅᓯᒪᒻᒪᑕ ᑲᓇᑕᓕᒫᒥ ᐊᑭᓖᓂᕐᒧᑦ ᐊᖏᖃᑎᒌᒍᑎᒥᒃ ᐊᑭᓕᖅᑕᐅᖁᓪᓗᒋᑦ 

ᐃᓄᐃᑦ ᒐᕙᒪᑐᖃᒃᑯᓐᓄᑦ ᐃᓕᓐᓂᐊᕆᐊᖅᑎᑕᐅᕙᑦᑐᒥᓂᒃ ᐊᒥᓱᓪᓗ ᐋᓐᓂᖅᑎᖅᑕᐅᖃᑦᑕᖅᓯᒪᑦᓱᑎᒃ. ᒪᓕᒐᖅᑎᒍᑦ ᐊᐅᓚᔾᔭᒋᐊᕈᑕᐅᔪᖅ, McLean vs. 

Canada ᐊᑭᓖᖁᔭᐅᓯᒪᑦᑕᖅᑯᑦ ᐋᓐᓂᖅᑎᖅᑕᐅᓯᒪᔪᓄᑦ. ᑐᑦᓯᕋᐅᑏᑦ ᓴᓇᓯᒪᒋᐊᓖᑦ ᒥᑦᓯᑎᓐᓂ ᔪᓚᐃ 13, 2022, ᐃᓕᓐᓂᐊᕆᐊᖃᑦᑕᖅᓯᒪᔪᑦ 

ᓇᒻᒥᓂᖏᓪᓗ ᐱᕕᖃᖅᑐᑦ ᔪᓚᐃ 2022−ᒧᓄᑦ ᑐᑦᓯᕋᐅᓯᐅᕈᒪᒍᑎᒃ. ᐊᑭᖃᙱᑦᑐᖅ, ᐊᑕᐅᓯᐊᕐᓗᓂ ᐃᑲᔪᖅᑕᐅᓂᖅ, ᐊᒻᒪᓗ ᓄᓇᓕᓐᓂ ᐃᑲᔪᖅᑑᑏᓂᒃ 

ᑲᑎᒪᓂᐅᔪᑦ ᖁᐊᖅᓵᕐᓇᖅᑐᒃᑰᖅᓯᒪᔪᓂᒃ ᑲᒪᓂᒃᑯᑦ ᐊᐅᓚᓂᖃᖅᓱᑎᒃ ᐊᑐᐃᓐᓇᐅᔪᑦ ᑎᑎᕋᐅᔾᔨᒍᓐᓇᖅᓱᑎᒃ ᐅᕝᕙᓗ ᑐᑦᓯᕌᕆᒍᓐᓇᖅᑕᖏᑦ 

ᖃᓄᐃᓕᖓᒻᒪᖔᑕ ᖃᐅᔨᒋᐊᕐᓗᑎᒃ.   

 

ᐃᖅᑲᖅᑐᐃᕕᒃᑯᑦ ᐊᐅᓚᔾᔭᒋᐊᕈᑎᓄᑦ ᒪᓕᒐᓕᕆᔩᑦ Gowling WLG ᐊᒻᒪᓗ Argyle ᐊᐅᓚᑦᓯᔪᑦ ᑎᑎᕋᖅᑕᐅᕙᓪᓕᐊᓂᖏᓐᓂᒃ ᑖᒃᑯᐊ ᐊᒻᒪᓗ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᒪᓂᒪᑎᑦᓯᓂᐊᖅᑐᑦ ᐃᑲᔪᖅᑐᐃᒍᓐᓇᕐᓂᕐᒥᒃ ᐱᓗᐊᖅᑐᒥᒃ ᓇᒻᒥᓂᕆᔭᐅᔪᓄᑦ ᐃᑲᔪᖅᑕᐅᒋᐊᓕᓐᓄᑦ 

ᕿᒪᑯᓅᖓᔪᓄᑦ, ᓴᐳᔾᔨᔨᖃᕐᓂᕐᒧᓪᓘᓐᓃᑦ (ᑎᑎᖅᑲᐃᑦ ᐱᕕᖃᖅᑎᑦᓯᔪᑦ ᐃᓄᒻᒥᒃ ᐊᑕᐅᓯᐅᙱᑦᑐᒥᓪᓘᓐᓃᑦ ᐊᐅᓚᑦᓯᓗᑎᒃ ᕿᒪᐃᓯᒪᔫᑉ ᑮᓇᐅᔭᖏᓐᓂᒃ 

ᐱᖁᑎᖏᓐᓂᓘᓐᓃᑦ) ᐃᑲᔪᕆᐊᕐᓗᑎᒃ ᑎᓕᔭᐅᓯᒪᔪᖃᖅᑎᓐᓇᒍ ᑕᒪᒃᑯᓄᖓ ᐃᑲᔪᕆᐊᓕᓐᓂᒃ. ᑐᑭᓯᒋᐊᕐᕕᒃ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᐃᓄᐃᑦ 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓂᒃ ᐃᑲᔪᕐᓂᐊᕐᒥᔪᑦ ᓄᓇᕗᒻᒥᐅᓂᒃ ᑕᕝᕘᓇ ᐊᐅᓚᓂᖅᑎᒍᑦ. ᓇᒻᒥᓂᕆᔭᐅᔪᖅ 

ᐃᓕᓐᓂᐊᕆᐊᖃᑦᑕᖅᓯᒪᔪᓄᑦ ᑐᑭᓕᒃ ᐃᓄᒃ ᐊᐃᑉᐸᕆᔭᐅᔪᖅ ᐊᐃᑉᐸᒥᓂᕐᓘᓐᓃᑦ, ᕿᑐᕐᖓᖅ, ᐃᕐᖑᑕᖅ, ᖃᑦᑕᖑᑎᒋᔭᐅᔪᕐᓘᓐᓃᑦ 

ᐃᓕᓐᓂᐊᕆᐊᖃᑦᑕᖅᓯᒪᔪᒥᓂᕐᒧᑦ ᐊᐃᑉᐸᕆᔭᐅᔪᕐᓗ ᕿᑐᕐᖓᕆᔭᐅᔪᒧᑦ, ᐃᕐᖑᑕᕐᒧᑦ, ᖃᑕᙳᑎᖓᓄᓪᓘᓐᓃᑦ ᐃᓕᓐᓂᐊᕆᐊᖃᑦᑕᖅᑐᒥᓂᐅᑉ.   

 

ᓄᓇᓕᓐᓂᒃ ᐃᑲᔪᖅᑐᐃᓂᕐᒧᑦ ᑲᑎᒪᓃᑦ 

ᓯᑕᒪᓂᒃ ᑲᑎᒪᓂᖅᑕᖃᓛᖅᑐᖅ ᓄᓇᕗᒻᒥ ᑐᑦᓯᕋᖅᑐᑦ ᐃᑲᔪᖅᑕᐅᒍᓐᓇᖁᓪᓗᒋᑦ ᑎᑎᕋᖅᑎᓪᓗᒋᑦ ᕿᒪᑯᓅᔪᓂᒃ ᐱᖁᑎᓄᓪᓗ, ᓴᐳᓐᓂᐊᖅᑎᖃᕐᓂᕐᒧᓪᓘᓐᓃᑦ. 

ᐃᑎᑐᐃᓐᓇᕈᓐᓇᖅᑐᑦ ᑕᑯᕕᑦᓴᓕᐅᕐᓗᑎᓪᓘᓐᓃᑦ. ᐱᖓᓱᓂᑦ ᑲᑎᒪᓂᐅᔪᑦ ᐃᖃᓗᓐᓂᐅᓛᖅᑐᑦ, ᐊᒻᒪᓗ ᐊᑕᐅᓯᖅ ᑲᖏᖅᖠᓂᕐᒥ. ᑐᓵᔨᑕᖃᓛᖅᑐᖅ ᑲᑎᒪᔪᓂ 

ᑲᑎᒪᓂᐅᑉ ᐃᓗᓕᒫᖓᓂ, ᖃᓄᐃᙱᓯᐊᕐᓂᕐᒧᓪᓗ ᐃᑲᔪᖅᑎᖃᕐᓗᓂ. ᑐᑦᓯᕋᖅᑐᑦ ᓇᑦᓴᕆᐊᓖᑦ ᓇᓗᓇᐃᒃᑯᑎᓂᒃ ᐃᓅᒍᓐᓃᖅᓯᒪᔪᒧᑦ ᐊᒻᒪᓗ 

ᐃᓅᒍᓐᓃᖅᓯᒪᒋᐊᖓ ᓇᓕᖅᑲᕐᒥᒃ. ᐱᔭᕆᐊᓕᓕᒫᓂᒃ ᑎᑎᖅᑐᐃᕖᑦ ᐋᖅᑭᓱᖅᓯᒪᓂᕐᒨᖓᔪᓄᑦ ᑐᑭᒧᐊᑦᑎᑦᓯᒍᑕᐅᑦᓯᐊᑲᓐᓂᖁᓪᓗᒋᑦ ᐊᐅᓚᓂᐅᔪᓄᑦ 

ᐊᑐᐃᓐᓇᐅᒻᔪᑦ  ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓐᓂ  

 (shorturl.at/oEGOU), ᑐᑭᓯᒋᐊᕐᕕᒃ ᑲᑐᔾᔨᖃᑎᒌᒃᑯᓐᓂ ᐅᕝᕙᓘᓐᓃᑦ ᒪᓕᒐᕐᓂᒃ ᑐᑭᓯᓂᐊᕐᕕᒻᒥ.   

 

ᐱᖓᑐᑦ ᑲᑎᒪᓂᐅᔪᑦ ᐃᖃᓗᓐᓂ - ᑐᑭᓯᒋᐊᕐᕕᒃ, ᐃᓪᓗ 674 

ᓈᑦᓰᖑᔭᓛᕐᓂᐊᖅ, ᐄᑉᐳᕉᓪ  2, 2022    10:30 ᐅᓪᓛᑯᑦ - 7:00-ᒧᑦ ᐅᓄᒃᑯᑦ  

ᐊᐃᑉᐱᖅ, ᐄᑉᐳᕉᓪ 12, 2022               10:30 ᐅᓪᓛᑯᑦ - 7:00-ᒧᑦ ᐅᓄᒃᑯᑦ  

ᓈᑦᓰᖑᔭᓛᕐᓂᐊᖅ ᒪᐃ 14, 2022              10:30 ᐅᓪᓛᑯᑦ - 7:00-ᒧᑦ ᐅᓄᒃᑯᑦ 
 

ᐊᑕᐅᓯᖅ ᑲᑎᒪᓂᖅ ᑲᖏᖅᖠᓂᕐᒥ 

ᒪᐃ ᐱᒋᐊᓕᖅᐸᑦ 2022  

ᑲᑐᔾᔨᖃᑕᐅᓗᑎᒃ ᑭᕙᓪᓕᕐᒥ ᒪᓕᒐᓕᕆᔩᑦ   

ᐅᓪᓗᖓ ᖃᖓᒃᑯᓪᓗ ᓇᓗᓇᐃᖅᑕᐅᒋᐊᓕᒃ 

 

ᐃᑲᔪᖅᑎᒥᒃ ᑐᓵᔨᒥᓪᓗ ᓇᔫᑎᔪᖃᕐᒃᓂᐊᖅᑐᖅ ᖃᖓᓕᒫᖅ ᑲᑎᒪᓃᑦ ᐃᓗᐊᓐᓂ. ᐋᓐᓂᐊᖅᑐᐃᓕᒪᓂᕐᒧᑦ ᐃᑲᔫᑏᑦ ᐊᑐᐃᓐᓇᐅᒻᒥᔪᑦ ᐊᐅᓚᓂᐅᑉ ᐃᓗᐊᓂ. 

ᑕᑯᕕᑦᓴᐅᓕᕆᐊᓖᒃ ᐊᒡᒋᖅᑐᓄᑦ ᑲᑎᒪᓂᐅᓛᖅᑐᓄᑦ. (ᐃᑎᑐᐃᓐᓇᕈᓐᓇᖅᑑᒐᓗᐊᑦ, ᑭᓯᐊᓂ ᐃᓄᐃ ᐅᑕᖅᑭᖃᑦᑕᕆᐊᖃᓯᑐᐃᓐᓇᕆᐊᓖᑦ).  

 

ᑕᑯᕕᑦᓴᓕᐅᙳᐊᑕᖅᓯᓐᓇᕆᑦ ᐅᕗᖓ: support@lawsociety.nu.ca 

 

ᑐᑦᑕᕐᕕᒃ ᐃᑲᔪᖅᑕᐅᒍᒪᔪᓄᑦ: 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᑐᑦᑕᕐᕕᐅᔪᑦ ᑐᑦᓯᕋᖅᑐᓄᑦ ᖃᓪᓗᓈᑎᑐᑦ, ᐊᒻᒪᓗ ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ, ᐃᑲᔪᖅᑕᐅᒍᒪᔪᓄᑦ ᐃᓄᒃᑎᑐᑦ.  

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 

ᐅᖄᓚᐅᑎᕋᓛᖅ (ᐅᖄᓚᓗᑎᑦ ᑎᑎᕋᕐᓗᑎᓪᓘᓐᓃᑦ): 867-222-5345 

ᖃᕆᑕᐅᔭᒃᑯᑦ: support@lawsociety.nu.ca 

ᐅᐸᓪᓗᑎᑦ: ᐃᓪᓗ 917, 3rd Floor, Unit B 

 

ᑐᑭᓯᒋᐊᕐᕕᒃ  

file:///C:/Users/CEO/AppData/Local/Microsoft/Windows/INetCache/Content.Outlook/YUBDID62/shorturl.at/oEGOU


ᐅᖄᓚᐅᑎᕋᓛᖅ (ᐅᖄᓚᓗᑎᑦ ᑎᑎᕋᕐᓗᑎᓪᓘᓐᓃᑦ): 867-223-2200 

ᖃᕆᑕᐅᔭᒃᑯᑦ: elisapi@tukisigiarvik.ca 

ᐅᐸᓪᓗᑎᑦ: ᐃᓪᓗ 674

ᑐᑭᓯᒋᐊᒃᑲᓐᓂᕕᑦᓴᐅᒻᒥᔪᖅ ᐃᓕᓐᓂᐊᕆᐊᖃᑦᑕᖅᓯᒪᔪᒥᓃᑦ ᐃᑭᐊᖅᑭᕕᓪᓗᐊᑕᖓᓐᓂ:  www.indiandayschools.com.  

 

 

ᐃᓗᓕᖏᑦ 

ᒫᑦᓯ 2019−ᖑᑎᓪᓗᒍ, ᒐᕙᒪᒃᑯᖏᑦ ᑲᓇᑕᐅᑉ ᑐᓴᖅᑎᑦᓯᔪᔪᑦ ᑲᓇᑕᓕᒫᒥ ᐃᓕᓐᓂᐊᕆᐊᖃᑦᑕᖅᓯᒪᔪᒥᓂᕐᓄᑦ ᐊᐅᓚᔾᔭᒋᐊᕈᑎᓄᑦ ᐊᑭᓕᐅᑎᑦᓴᓂᒃ 

ᐊᑭᓕᖅᑕᐅᓗᑎᒃ ᓇᓚᐅᑦᓵᖅᑕᐅᓯᒪᔪᑦ 140,000 ᒥᑦᓵᓃᑦᑐᑦ ᐃᓕᓐᓂᐊᕆᐊᖃᑦᑕᖅᑐᒥᓃᑦ 1800−ᖏᓐᓂᒃ 2000−ᒧᓄᑦ, ᐊᒥᓱᑦ ᐊᑑᑎᓯᒪᑦᓱᑎᒃ 

ᐋᓐᓂᖅᑎᖅᑕᐅᓂᕐᒥᒃ ᑎᒥᒃᑯᑦ, ᓄᓕᐊᕐᓂᒃᑯᑦ, ᐊᒻᒪᓗ ᐃᓱᒪᒃᑯᑦ. ᐃᓚᖏᓐᓂ, ᐋᓐᓂᖅᑎᖅᑕᐅᓂᖅ ᐱᖅᔪᐊᖃᑦᑕᖅᓯᒪᔪᖅ. ᑖᒃᑯᐊ ᐋᓐᓂᖅᑎᕆᓂᐅᔪᑦ 

ᖄᖓᒎᖅᓯᒪᔪᑦ ᒥᑕᐅᑎᒋᔭᐅᓂᖏᑦᑕ, ᐊᒻᒧᑎᖅᑕᐅᓂᖏᑦᑕ ᑲᙳᓈᖅᑕᐅᓂᖏᑦᑕᓗ ᐃᓕᓐᓂᐊᖅᑏᑦ ᐱᖅᑯᓯᖏᑦᑕ ᐅᖃᐅᓯᖏᑦᑕᓗ ᒥᑦᓵᓄᑦ. 

ᐊᖅᑯᑕᐅᑦᓱᑎᒃ McLean v Canada, ᑐᑦᓯᕋᖅᓯᒪᔪᑦ ᐃᓕᑕᕆᔭᐅᓯᒪᔪᑦ ᒪᓕᒐᓕᕆᔨᓄᑦ ᐋᓐᓂᖅᑎᖅᑕᐅᓯᒪᓂᖏᓐᓄᑦ ᐃᓕᓐᓂᐊᕆᐊᖃᑦᑕᖅᓯᒪᒧᖅ 

ᐃᓚᖏᑦᑕᓗ.  

 

ᐃᖅᑲᖅᑐᐃᕕᒃᑯᑦ ᑎᓕᔭᐅᓯᒪᔫᒃ Roger Augustine ᐊᒻᒪᓗ Claudette Commanda ᑭᒡᒐᖅᑐᐃᔨᐅᓂᐊᕐᓗᑎᒃ ᑐᑦᓯᕋᖅᑐᓂᒃ 

ᐃᓕᓐᓂᐊᕆᐊᖃᑦᑕᖅᓯᒪᔪᒥᓂᕐᓄᑦ ᐊᒻᒪᓗ  Mariette Buckshot ᑭᒡᒐᖅᑐᐃᔨᐅᓪᓗᓂ ᐃᓚᒌᓐᓄᑦ. ᐃᓕᓐᓂᐊᕆᐊᓚᐅᖅᓯᒪᔪᑦ ᑐᑦᓯᕋᐅᓯᐅᕈᓐᓇᖅᑐᑦ 

ᑎᑭᐅᑎᓗᒍ ᔪᓚᐃ 2022 ᐊᑭᓕᖅᑕᐅᒍᒪᓗᑎᒃ, ᑎᑎᕋᕆᐊᓖᑦ ᐃᓗᓕᖅᑐᔪᒥᒃ 15−ᓂᒃ ᒪᑉᐱᒐᓕᒻᒥᒃ ᑐᑦᓯᕋᐅᑎᒥᒃ ᓇᓗᓇᐃᔭᖅᓯᒪᑦᓯᐊᕐᓗᑎᒃ 

ᐋᓐᓂᖅᑎᖅᑕᐅᓯᒪᓂᐅᔪᑦ ᐊᑑᑎᓯᒪᔭᖏᑦ. ᓄᓇᓕᓐᓂᒃ ᑐᓴᓚᐅᖅᓱᑎᒃ ᐃᑲᔪᖅᑐᖅᑕᐅᒋᐊᒃᑲᓐᓂᕈᒪᔪᓂᒃ ᐊᑐᐃᓐᓇᖃᖅᑎᑕᐅᒋᐊᕐᓗᑎᓪᓗ ᐊᐅᓚᓂᐅᔪᒥᒃ, 

ᐃᖅᑲᖅᑐᐃᕕᒃᑯᑦ ᑎᓕᓯᓯᒪᔪᑦ Argyle ᐊᑐᐃᓐᓇᐅᑎᑦᓯᖁᔭᐅᑦᓱᓂ ᑐᑦᓯᕋᖅᑐᓄᑦ ᐱᖅᑯᓯᒃᑯᑦ ᓈᒻᒪᓈᖅᓯᒪᔪᓂᒃ, ᖁᐊᖅᓵᕐᓇᖅᑐᒃᑰᖅᓯᒪᔪᓄᑦ ᐃᑲᔫᑎᓂᒃ.   

 

ᑐᑦᓯᕋᖅᑐᓄᑦ ᐃᑲᔫᑏᑦ ᓄᓇᕗᒻᒥ 

ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ ᐃᑲᔪᖅᑐᐃᔪᑦ Argyle−ᒥᒃ ᐊᐅᓚᓂᐅᔪᒧᑦ ᓄᓇᕗᒻᒥ. ᑭᓯᐊᓂᓕ, Argyle ᑎᓕᔭᐅᔾᔪᑎᒋᓯᒪᔭᖓ  

ᐃᓚᒍᑦᓯᐅᔾᔨᓯᒪᙱᒻᒪᑦ ᐃᑲᔪᖅᑐᐃᓂᕐᒥᒃ ᐃᓚᒋᔭᐅᔪᓂᒃ ᐃᑲᔪᖅᑕᐅᒋᐊᓕᓐᓂᒃ ᕿᒪᑯᓅᖓᔪᓄᑦ ᐱᖁᑎᓂᓪᓗ ᓴᐳᔾᔨᔨᖃᕐᓂᕐᒧᓪᓗ, ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓄᓇᕗᒻᒥ ᐊᐅᓚᔾᔭᒋᐊᕈᑎᖃᖅᓯᒪᔪᑦ ᐃᑲᔪᕐᓂᕐᒧᑦ. ᐊᒥᓱᑦ ᐋᓐᓂᖅᑎᖅᑕᐅᓯᒪᔪᑦ ᐃᓕᓐᓂᐊᕆᐊᖅᓯᒪᑦᓱᑎᒃ ᐃᓅᒍᓐᓃᖅᓯᒪᓕᖅᑐᑦ 

ᓇᒻᒥᓂᖏᑦᑕᐅᖅ ᐊᑦᑐᖅᑕᐅᓯᒪᒻᒥᑎᓪᓗᒋᑦ ᐋᓐᓂᐊᖅᑎᖅᑕᐅᓯᒪᓂᕐᒧᑦ.  ᑐᕋᐃᓐᓇᖅᑐᒥᒃ ᐃᑲᔪᖅᓯᑦᓱᑎᒃ ᐃᓚᒋᔭᐅᔪᓂᒃ ᐃᑲᔪᖅᑕᐅᒋᐊᓕᓐᓂᒃ 

ᑐᑭᒧᐊᑦᑎᓪᓗᒋᑦ ᐃᓗᓕᖅᑐᔪᓂᒃ ᒪᓕᒐᕐᓅᖓᔪᓂᒃ ᐱᖃᓯᐅᑎᑦᓱᑎᒃ ᕿᒪᑯᓅᖓᔪᑦ ᐱᖁᑎᓄᓪᓗ ᐊᐅᓚᓂᐅᔪᖅ ᒪᓕᒐᒃᑰᖓᔪᒥᒃ ᐃᓚᒋᔭᐅᔪᑦ 

ᑐᑦᓯᕋᕈᓐᓇᖁᓪᓗᒋᑦ.  

 

ᐅᒥᑦᓯᓂᖅ ᐊᑯᓐᓂᐅᔪᒥᒃ ᐊᔪᕐᓇᖏᑦᑎᑕᐅᕗᖅ ᖁᔭᓐᓇᒦᓪᓗ ᐃᓚᐅᑎᓐᓂᖏᓐᓄᑦ ᑐᑭᓯᒋᐊᕐᕕᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᑮᓇᐅᔭᑎᒍ ᐃᑲᔪᕐᓂᖏᑦ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑐᙵᕕᐅᔪᑦ ᐊᒻᒪᓗ ᓄᓇᕗᒻᒥ ᒪᓕᒐᓕᕆᔩᑦ.  

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ: 

ᓴᖅᑭᖅᑕᐅᓚᐅᖅᓯᒪᔪᑦ 1999−ᒥ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᓇᒻᒥᓂᖅ ᐊᐅᓚᑦᓯᓱᑎᒃ ᑲᑐᔾᔨᖃᑎᒌᑦ ᐱᔪᓐᓇᕐᓂᖃᖅᑎᑕᐅᑦᓱᑎᒃ ᒪᓕᒐᓕᕆᓂᕐᒧᑦ 

ᒪᓕᒐᔪᐊᕐᒥᒃ ᓄᓇᕗᒻᒥ. ᑎᒍᒥᐊᖅᑕᕗᑦ ᖃᐅᔨᓴᑦᓯᐊᕐᓂᖅ ᐃᓄᐃᑦ ᓄᓇᕗᒻᒥ ᓴᐳᑎᔭᐅᓯᒪᒐᓗᐊᕐᒪᖔᑕ ᓴᐳᔾᔨᔨᓄᑦ ᑎᑭᐅᑎᓯᒪᔪᓄᑦ ᖁᑦᓯᑦᑐᒻᒪᕆᓐᓄᑦ 

ᐱᔪᓐᓇᕐᓂᐅᔪᓄᑦ, ᐃᓕᓐᓂᐊᖅᓯᒪᑦᓯᐊᕐᓗᑎᒃ ᐃᖅᑲᓇᐃᔮᒻᒪᕆᒻᒥᒃ ᐱᐅᓯᐅᔪᒥᒃ; ᑲᔪᓯᑎᑦᓱᑎᓪᓗ ᐃᒻᒥᓂᕿᓂᕐᒥᒃ, ᓱᓕᔪᒦᓐᓂᖓᓂᓪᓗ ᒪᓕᒐᓕᕆᓂᐅᑉ. ᐅᑉᐱᕈᓱᑉᐳᒍᑦ 

ᑕᖅᑳᓂ ᐃᓄᐃᑦ ᑭᒡᒐᖅᑐᖅᑕᐅᑦᓯᐊᕆᐊᖏᑦ ᒪᓕᒐᓕᕆᔨᓄᑦ ᐃᒻᒥᓂᕿᔪᓄᑦ, ᑎᒍᒥᐊᑦᓯᐊᖅᑐᓄᑦ, ᐊᐅᓚᔾᔭᒋᐊᕈᑎᓕᓐᓄᓪᓗ ᑕᖅᑳᙵᑦ ᐃᓄᓐᓄᑦ ᑭᙴᒪᒋᔭᐅᔪᓂᒃ.  

 

ᑐᑭᓯᒋᐊᒃᑲᓐᓂᕕᑦᓴᖅ: 

